
				এই পাতাটির মুদ্রণ সংশোধন করা প্রয়োজন। 
可市
সেই অস্বাভাবিকতা, সেই বিকার আবার অধিকার বিস্তার করিতেছে।
মানুষ নয় শ্যামা ? জীবনের তিনভাগ কাটিয়া গেল, এর মধ্যে একদিন সে বিশ্রাম পাইয়াছে ? দেহের বিশ্রাম নয়। দেহ তার ভালই আছে, গর্ভের নবাগত সন্তানকে বহিয়া সে কাতর নয়। বিশ্রাম পায় নাই তার মন । এখন তাহার একটু সুখ শান্তি ও স্বাধীনতার প্রয়োজন আছে বৈকি। প্রসবের তিনদিন আগেও শ্যামা একা একশ জনের ভোজ রাধিয়া দিবে, শুধু পরের আশ্রয় হইতে এবার তাকে লইয়া চল, ভবিষ্যতকে একটু নিরাপদ করিয়া দাও, আর ওষুধের মতো পথ্যের মতো একটু স্নেহ দাও শ্যামাকে । একটু নিঃস্বাৰ্থ অকারণ মমতা ।
স্বামী আর আত্মীয়স্বজন শ্যামার সেবা লইয়াছে। সন্তান লইয়াছে সেবা ও স্নেহ। প্রতিদানে সেবা শ্যামা চায় না। আজ শ্যামাকে কেহ একটু
স্নেহ দাও ।
বড়দিনের সময় বিধান অসিলে সুপ্ৰভা বলিল-বড় হয়েছ তুমি, তোমার সব বোঝা উচিত বাবা, বাপ তো তোমার সাতেও নেই পাচেও নেই-মার দিকে একটু তাকাও ? কি রকম হয়ে যাচ্ছে দেখতে পাও না ? চাউনি দেখলে বুকের মধ্যে কেমন করতে থাকে, সেদিন দেখি বিড়বিড় করে কি সব বকাছে আপন মনে, আমার তো ভাল মনে হয় না ।
বিধানের দু চোখ ভরা রোষ, বলিল—তবু তো খাটিয়ে মারছেন। সুপ্ৰভা আহত হইয়া বলিল-আমাকে তুমি এমন কথা বললে বিধান, কত বলেছি আমি, তুমি তার কি জানবে ? মাকে তোমার একদণ্ড বসিয়ে রাখার সাধ্যি আছে কারো ? নইলে এতলোক বাড়িতে, তোমার মা কিছু না করলে কিছু কাজ কি এ বাড়ির আটকে থাকবে ?-সুপ্ৰভা অভিমান করিল, বেশ, আমরা না হয়। পর, তুমি তো এসেছ এবার, পাৱ যদি রাখ না মাকে তোমার বসিয়ে ?
বিধান কারো অভিমানকে গ্ৰন্থ করে না, বলিল-না ছোট পিসি, মাকে আর এখানে আমি রাখব না, আমি নিতে এসেছি মাকে । -ওম, কোথায় ? কোথায় নিয়ে যাবে ? খবর রাটিবামাত্র সুপ্রভার মুখের এই প্রশ্ন সকলের মুখে গুঞ্জরিত হইতে থাকে । বিধান শ্যামাকে লাইতে আসিয়াছে ? মাকে আর এখানে সে রাখিবে

